
Jemaat-jemaat Allah Al-Masehi

Sabat 4/3/27/120 dan Pentakosta 5/3/27/120

Teman-teman sekalian,

Kini kita sudah hampir tamat perhitungan Omer dan sudahpun beraa pada Sabat sempurna ketujuh, iaitu hari keempat puluh sembilan dan kemudiannya hari kelima puluh Pentakosta.

Minggu lalu saya melihat satu segmen berita yang mempunyai satu bahagian yang sangat penting dan menarik mengenai laporan penglihatan Tentera Udara Mexico, atau lebih tepat lagi laporan kesan infrared satu pesawat terbang yang tidak dapat dilihat mata manusia. Juruterbang-juruterbang Mexico itu berada di dalam pesawat peninjau. Alat-alat pengesan infrared mereka menghasilkan satu kesan pesawat terbang yang nampaknya menunjukkan dua enjin pesawat itu di langit yang cerah. Mereka telah mengejar pesawat itu, namun ia telah disertai sebilangan pesawat lain yang juga tidak kelihatan. Pesawat-pesawat itu juga hanya dapat dikesan melalui kesan-kesan infrared mereka. Tentera Udara Mexico telah memeriksa filem-filem itu. Mereka tidak dapat menjelaskan fenomena tersebut. Mereka kemudiannya melepaskan maklumat ini kepada orang ramai dan kini para pemerhati UFO ghairah sekali dengan hal ini.

Jadi adakah mereka itu UFO? Adakah kita mempunyai makhluk asing pada halaman kita?

Jawapannya agak jelas, mungkin seseorang itu terfikir. Generasi baru Pesawat Pengebom US tidak boleh dikesan radar. Dan nampaknya sekarang ini mereka terselindung dan boleh dikatakan halimunan bagi mata kasar. Mereka belum lagi dapat menyembunyikan kesan infrared mereka, dan hakikatnya mungkin tidak akan dapat melakukan itu sepenuhnya. Ianya jelas bahawa jenis dorongan yang menyerupai enjin pesawat pejuang jet itu, bukanlah kapal-kapal angkasa, dan tidak akan dapat keluarpun dari sistem solar.

Kesimpulannya jelas, bahawa sebuah negara planet ini telah menyempurnakan kemampuan kapal pejuang halimunan. Oleh kerana hal itu terjadi di Mexico, ianya mungkin sekali bahawa Tentera Udara US, yang juga paling maju dari segi teknologi, adalah pihak yang telah membuat pesawat terbang itu. Kuasa pejuang terbesar dalam dunia adalah Republik Rakyat China. Jika mereka telah memperolehi kebolehan ini dan menggunakannya dalam Amerika Utara, maka kita dapat jangkakan peperangan dalam tempoh yang sangat singkat.

Apakah maksud semua itu? Ini merupakan kemajuan teknologi yang besar sekali. Jika China memilikinya, pastinya US kelam-kabut pada masa ini. Jika US memilikinya, sistem-sistem dunia yang lain tentunya sangat runsing. Satu-satunya kuasa besar kini jauh berada di hadapan. Atau adakah ia kini sendirian?

Teknologi untuk selubung halimunan ini sudah agak lama sebenarnya. Pasukan-pasukan yang dikaitkan dengan Albert Einstein ketika Perang Dunia II mula-mula sekali membentuknya. Eksperimen itu dipanggil The Philadelphia Experiment (Eksperimen Philadelphia) dan dihuraikan dalam sebuah buku dengan tajuk sama. Sebuah kapal perang US telah dimuatkan dengan alat degausser yang digunakan dalam perlindungan lombong. Alat ini mengeluarkan satu medan elektromagnet yang memangpun berjaya dalam menjadikannya tidak kelihatan untuk satu tempoh waktu. Terdapat kesan sampingan signifikan, dan anak-anak kapal itu mengalami kesan-kesan serius dan ramai yang mati. Kapal itu sendiri melalui perpindahan masa dan ruang pada sekurang-kurangnya satu peristiwa. Teknologi ini nampaknya telah membuat lompatan dari kapal laut kepada kapal terbang, dan masalah berkaitan dengan medan-medan elektromagnet serta kesan-kesannya pada komputer telah diatasi, ataupun kemajuan yang dibuat dalam teknologi injap telah meningkat dengan besarnya. Bertahun-tahun lalu, sewaktu tempoh Perang Dingin, satu pesawat MIG 21B “Foxbat” telah ditemui Tentera Udara US dan ia didapati berasaskan injap-jnjap. Teknologi injap telah direka untuk mengatasi denyutan elektromagnetik dari letupan termonuklear. Mungkin pesawat-pesawat terbang ini juga mempunyai teknologi maju ini. Teknologi ini akan berkembang kini untuk membolehkan sistem penguasaan dunia yang diperkatakan oleh Alkitab. Perang-perang yang akan berlaku atas proses itu belum lagi terlihat. Banyak daripadanya cuba dimajukan melalui perkongsian teknologi serta persetujuan dalam bidang-bidang kuasa. Itulah sebabnya kenapa Rusia telah membuka sumber-sumber Siberianya kepada China dan Jepun, dan kita memerhatikan adanya pertukaran maklumat atau “pemberian percuma” yang mungkin dipandang sebagai perbuatan khianat dua puluh tahun yang lalu. Namun begitu, perang tidak dihalang oleh rasa takut dan penindasan. Tekanan kini dikenakan ke atas Islam untuk mencetuskan perang dan mereka sedang disokong oleh China, yang juga nampaknya menganggap perang sebagai sesuatu yang tidak dielakkan, sebagaimana kita digalakkan percaya.

Alkitab senyap tentang hal UFO. Terdapat hanya satu teks saja yang seolah-olah boleh dianggap sebagai merujuk kepada makhluk asing. Teks ini adalah Yeremia 4:15-16. Ia merujuk kepada nubuatan-nubuatan zaman akhir dan mengatakan: “Dengar! Orang memberitahukan dari Dan, mengabarkan malapetaka dari pegunungan Efraim. Peringatkanlah kepada bangsa-bangsa: Sungguh ia datang! Kabarkanlah di Yerusalem: "Pengepung datang dari negeri yang jauh, memperdengarkan suaranya terhadap kota-kota Yehuda.”

Seluruh hal ini telah dikaji dalam karya Amaran Zaman Akhir (No. 44).

Istilah yang digunakan bagi pengepung di sini bukan istilah sama yang digunakan bagi pengepung dalam teks-teks Ibrani yang lain. Ini adalah SHD 5341 natsar dan bukannya 5894 yang lazim yang merujuk kepada angkatan malaikat dan digunakan dalam Daniel 4:13-20. Kata ini boleh digunakan dalam ertikata baik atau jahat. Ertikata baiknya bermakna melindungi dan menjaga sementara ertikata jahatnya bermakna menyembunyikan atau mengepung. Ia lazimnya ditafsirkan sebagai merujuk kepada orang-orang yang akan datang mengepung Yerusalem dalam zaman akhir. Tafsiran bukan nubuatannya adalah bahawa ia merujuk kepada penjajahan Babilon itu, namun Dan dan Efraim telah lama tiada setibanya waktu itu, kerana telahpun dijadikan tawanan pada tahun 721 oleh orang Asyur. Jadi, teks ini pastinya merujuk kepada zaman akhir, dan rujukan-rujukan kemudiannya dalam bab 4 menunjukkan bahawa memang itulah hakikatnya.

Helah bahawa makhluk asing terbabit dilakukan untuk membuat bangsa-bangsa melawan angkatan syurgawi di bawah Mesias apabila dia tiba tidak lama lagi. Paganisme dan ilmu sihir berleluasa dalam semua bangsa dan khususnya di US. Seluruh kalendar sivilnya adalah berdasarkan paganisme serta hari-hari korban manusia.

Tolakan terhadap Islam itu hanyalah sebahagian dari perang-perang zaman akhir. Terdapat tiga kuasa utama di dalam dunia ini. Sistem Binatang itu adalah sistem utama dan ia menggunakan kuasa orang Eropah untuk mencapai tujuannya. US serta apa yang dikenali sebagai sistem Barat adalah kuasa yang satu lagi yang perlahan-lahan dipergunakan dan dibinasakan oleh Binatang itu. Komanwel British adalah mangsa agenda ini. Sistem ketiga adalah Raja-raja Timur yang hadir pada kedatangan Mesias. Tentera-tentera inilah yang akhirnya adalah pihak terakhir digerakkan untuk mara menentang Mesias serta angkatan itu di Yerusalem setelah tempoh saksi-saksi tersebut, sewaktu perang-perang sangkakala itu (lihat karya Sangkakala-sangkakala (No. 136); Tujuh Meterai (No. 140); dan Tujuh Sangkakala (No. 141)).

Jemaat Tuhan dilindungi dari masalah-masalah ini dari masa ke semasa. Kita dikhususkan melalui kepercayaan kita dan ketaatan kita. Tuhan tidak akan membiarkan kita dimusnahkan, sungguhpun ada antara kita yang dicurahkan sebagai korban curahan kepada Tuhan. Namun siapakah diri kita? Apakah yang membezakan kita?

Paulus membuat pembezaan asas bagi kita. Dia mengatakan, berhubung berhala dan keberhalaan: Tentang hal makan daging persembahan berhala kita tahu: "tidak ada berhala di dunia dan tidak ada Allah lain dari pada Allah yang esa." Sebab sungguhpun ada apa yang disebut "allah", baik di sorga, maupun di bumi--dan memang benar ada banyak "allah" (theoi) dan banyak "tuhan" yang demikian--namun bagi kita hanya ada satu Allah saja, yaitu Bapa, yang dari pada-Nya berasal segala sesuatu dan yang untuk Dia kita hidup, dan satu Tuhan saja, yaitu Yesus Kristus, yang oleh-Nya segala sesuatu telah dijadikan dan yang karena Dia kita hidup. (1 Korintus 8:4-6; lihat teks Marshall’s Interlinear serta RSV untuk kata-kata sebenarnya). Kata hidup telah ditambah di dalam RSV dan tidak ada dalam teks asal.

Maka, angkatan syurgawi berada di bawah kuasa serta perintah Allah yang Maha Esa dan Yesus Kristus yang diutusNya, dan memahami hal ini adalah hidup kekal (Yohanes 17:3). Oleh itu disimpulkan sebagai hal keimanan, bahawa segala sesuatu telah diciptakan Allah dan ditempatkan di bawah Yesus Kristus selaku Tuhan Jemaat, dan akhirnya sebagai Tuhan planet ini dan alam semesta di luar sana, selang waktu dan proses.

Jika kamu terserempak dengan mereka yang mengaku diri mereka Kristian namun mengatakan bahawa terdapat dua, atau tiga, Tuhan Benar, janganlah percaya mereka. Mereka adalah penyembah berhala. Begitu juga, apabila kamu terjumpa mereka yang mengatakan bahawa apabila mereka meninggal dunia mereka akan pergi ke syurga, janganlah percaya mereka kerana mereka bukan umat Kristian dari kedua-dua segi ini. Ini merupakan ujian keimanan pada abad pertama, dan ia ujian keimanan kini dalam zaman akhir sebagaimana lazimnya. Umat pilihan adalah mereka yang memelihara Perintah-perintah Tuhan serta Kesaksian atau Iman Yesus Kristus. Dalam Perintah-perintah Tuhan kita temukan kalendar Jemaat yang berasal dari Perintah-perintah Kitab Suci yang sama yang telah dipelihara bangsa Israel dalam padang gurun, dan sewaktu zaman Bait Suci itu. Dengarlah wahai Israel, Yahovah Tuhan kita adalah SATU.

Begitu juga, jika kamu terjumpa orang yang mengatakan mereka Kristian dan tidak memelihara hari Sabat, Bulan Baru, dan Hari Raya Tuhan, mereka bukanlah umat Kristian yang taat. Kalendar Hillel menangguhkan Sabat-sabat dan Hari-hari Suci Kalendar, dan tidak pernah digunakan oleh Jemaat sehingga ia diperkenalkan dalam abad kedua puluh. Terdapat pihak yang mendakwa diri mereka Jemaat Tuhan yang mengubah Kitab Suci serta catatan sejarah, untuk mendakwa bahawa penangguhan-penangguhan tersebut telahpun wujud ketika zaman Bait Suci. Ini memang tidak benar, namun ramai yang tertipu melalui kejahilan mereka. Umat tertipu oleh teori-teori yang pelik sekali. Malah ada gerakan untuk memperkenalkan variasi-variasi kalendar Qumran kepada Jemaat, setelah ia baik-baik diabaikan selama dua ribu tahun terakhir ini. Yang paling hampir adalah apa yang ada dengan Montanus serta mazhab Montanist. Ada dalam Jemaat Tuhan yang berperanan utama dalam dusta-dusta dan benda-benda baru ini, dan umat dibinasakan oleh angin-angin doktrin, kerana mereka tidak diajar untuk membezakan serta sejarah Jemaat.

Roh Kudus adalah roh pemikiran yang waras. Setiap orang yang beriman diberikan roh membezakan ini. Janganlah tertipu oleh setiap angin (perubahan) doktrin. Lihat pada sejarah Jemaat dan perhatikan apa yang telah kita lalui demi kasih Tuhan. Kita tahu apakah sistem itu dan apakah kepercayaan kita di bawah Kristus dan para rasul, dan kita telah memelihara iman itu selama beribu tahun. Hanya sekarang dalam zaman akhir ini barulah kita melihat korupsi Jemaat melalui sistem Sardis itu. Ia mempunyai nama “Hidup” namun sebenarnya mati. Dengan cara yang sama, suam-suam kuku Laodikia dimuntah keluar dari mulut Tuhan kerana mereka memang suam-suam kuku, tanpa kesungguhan yang cukup.

Melalui kesungguhan kita mengikut pengetahuan kita dipanggil kepada iman ini dan dipelihara. Dalam tempoh menghampiri Pentakosta tahun keenam kita diuji dan dicuba. Lazimnya kita diuji dalam banyak cara yang mempunyai implikasi-implikasi serius, dan merupakan tempoh percubaan untuk orang berkenaan serta keluarga mereka. Nampaknya bulan ini kita diuji dari segi keluarga-keluarga kita dan hubungan-hubungan kita, dan semua ini adalah berhubung kebenaran serta ketaatan kepada firman dan sistem Tuhan. Di seluruh dunia, sementara kita menghampiri Pentakosta, Jemaat dicuba dan diuji. Ingatlah bahawa anak lembu itu telah dibuat setelah Pentakosta dan bukan sebelumnya. Percubaan-percubaan ini akan berlarutan hingga Perayaan. Dalam tahun keenam terakhir tempoh Sabatikal kita telah dicuba sehingga selepas perayaan itu. Kita kehilangan beberapa orang kepada percubaan-percubaan ini dan ini juga benar untuk tahun ini. Apa yang tinggal akan menjadi lebih kuat lagi dan lebih setia dan lebih bertekad untuk melakukan pekerjaan Tuhan. Ada yang akan dipimpin kepada pertaubatan dari kejahilan dan kesilapan mereka.

Kami ada membincangkan satu kes yang muncul beberapa tahun lalu. Ada seseorang yang telah membuat kesilapan berat dan pergi sambil mengecam kepimpinan. Dia berseorangan pada Tujuh Abib kira-kira setahun yang lalu, dan dia telah menyedari bahawa seluruh Jemaat sedang berpuasa pada hari itu untuk dirinya dan untuk kesilapannya, selain untuk orang lain. Dia telah meminta maaf dan telah dipulihkan kepada keimanan ini. Kami tidak berasa kecil hati dan tidak mempersalahkannya kerana berbuat silap. Dia telah dipulihkan kepada iman ini dan saudara-saudara seiman memuji Tuhan kerana seorang yang telah bersalah telah dipulihkan.

Jangan takut untuk mengaku kesilapan dan bertaubat daripadanya. Jika kamu tersingkir tahun ini dalam percubaan-percubaan itu, maka kamu haruslah sedar akan apa yang berlaku. Adanya sesuatu yang kamu lakukan yang salah. Kamu membahayakan pertambahan serta kestabilan Jemaat dalam tempoh pertumbuhan seterusnya. Jika tidak, kamu tidak akan disingkirkan. Lazimnya tragedinya adalah ramai orang tidak sedar bahawa mereka telah disingkirkan dan biasanya mengalami penipuan besar. Biasanya ia mengambil masa untuk mereka menyedari apa yang telah mereka lakukan, dan ramai yang tidak pernah sedar.

Tragedi terbesar adalah apabila umat dipengaruhi penipuan orang lain. Memang menjadi satu hal apabila meninggalkan suatu organisasi. Namun ia menjadi hal lain lagi apabila cuba membinasakan iman serta kedudukan seorang yang lain. Jika kita mengasihi Tuhan dengan segenap hati kita dan segenap fikiran dan kekuatan kita, dan kita mengasihi sesama sendiri seperti diri kita, kita tidak akan membuat kesilapan yang menyakiti orang lain. Sekurang-kurangnya, jika ia tidak disengajakan, kita patut memperbetulkan hal itu serta-merta apabila kita dimaklumkan tentang hal tersebut.

Jika kamu mengasihi sesama sendiri kamu tunjukkan Roh Tuhan. Pentakosta adalah waktunya apabila kita bertemu untuk memperingati Roh Tuhan pada tahun pertama 30 TM itu ketika Roh memasuki Jemaat dengan penuh kuasa.

Janganlah hilang percaya, dan kasihilah sesama sendiri dalam Roh dan dalam kebenaran. Sedarlah tentang fakta-fakta tahun ini dan tahun Sabat di hadapan kita. Kamu akan menerima tuaian berganda dalam keimanan pada tahun ini dan diperkuatkan oleh api.

Semoga Tuhan memberkati dan memelihara kita semua.

Wade Cox

Koordinator Umum

